
ka dalam roemah aboe-peringatan, aken lakoeken kawadjiban jang diädaken oleh tjintanja anak kapada orang-toewa, biarlah di waktoe sampe pada tangga roemah itoe, toewankoe terkenang pada diri sendiri dan berpikir betoel-betoel atas hal jang toewankoe hendak lakoeken di itoe waktoe. Pada waktoe masoek ka dalam roemah itoe, toewankoe nanti dapat lihat balok-balok, kaso-kaso dan papan-papan jang terätoer dan teröekir, hingga sedang ada djadi dandanan, ija djadi djoega perhiasan, djoestoe sabagimana di astana radja-radja; kaloe melihat ka sabelah dalam, toewankoe nanti lihat singgahsana di kanan dan di kiri, tapi tida ada orang jang semajam di atasnja. Medja-medja dan lain-lain perabot, hingga taboe-taboean poen ada di itoe tampat, tapi tida ada orang jang pergoenaken. Di manatah adanja itoe orang-orang,.jang dibikini itoe roemah bagitoe koewat, bagitoe bagoes dan terisi dengan barang-barang indah? Di manatah adanja itoe orang-orang jang soedah mendiriken roemah itoe? Samoewa itoe soedah dilaloeken dari moeka boemi, dan djadi linjap, maskipoen bagimana besarnja djoega ija-orang poenja koewasa dan kamoeljaän pada daoeloe hari. Berpikirlah baik-baik atas hal itoe, dan toewankoe nanti dapat mengenal apa adanja kasedihan, dan nanti merasa di dalam hati, apa jang terbit dengan lantaran itoe.

,,Pada hari jang telah ditantoeken, aken toewan koe trima sekalian mantri dan sekalian pembesar mengadep di roewang-seri, toewankoe berbangkitlah pada sabelon terbit mata-hari; toewankoe haroes memake pakean kabesaran, soepaja dengan lantaran berpake demikian, toewankoe nanti djadi lebih beringat pada agoengnja hari itoe, dan kaloe sadja datang waktoe jang telah ditantoeken, biarlah toewankoe beserta sekalian pengiring lantas berangkat ka roewang-seri. Di sitoe biarlah toewankoe bertitah, soepaja sekalian ponggawa mewartaken

